ՀԻՄՆԱՎՈՐՈՒՄ
ՊԱՇՏՊԱՆՈՒԹՅԱՆ ՄԱՍԻՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀՀ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Կարգավորման ենթակա խնդրի սահմանումը և առկա վիճակը. 
2015 թվականի ՀՀ Սահմանադրական փոփոխությունների արդյունքում ՀՀ նախագահի և պետական կառավարման համակարգի մարմինների՝ հատկապես ՀՀ կառավարության կարգավիճակի և լիազորությունների շրջանակի փոփոխությամբ պայմանավորված օրենսդրական դաշտում ի հայտ են եկել մի շարք օրենսդրական բացեր՝ հարաբերություններ, որոնք օրենսդրական կարգավորման չեն ենթարկվում, այնուամենայնիվ էական ռազմավարական նշանակություն ունեն: Հատկապես, անհրաժեշտ է նշել, որ նախկին Սահմանադրության պայմաններում զորահավաքային նախապատրաստական տարբեր աշխատանքների ընթացքում հաստատման ենթակա պլանները և կարգերը հաստատվում էին ՀՀ նախագահի հրամանագրերով, իսկ գործող Սահմանադրական փոփոխություններով ՀՀ նախագահին վերապահված են իրավասություններ, որոնց շրջանակից դուրս է մնում վերոգրյալ հարցերին լուծում տալու իրավասությունը: 
2. Կարգավորման նպատակը, ակնկալվող արդյունքը.
Հիմնվելով վերոնշյալի վրա, կատարված փոփոխությունների համատեքստում օրենսդրորեն ամրագրելու, գործող իրավակարգավորումներին համապատասխանեցնելու և անհրաժեշտ պլանների հաստատման համար իրավական հիմք ստեղծելու անհրաժեշտություն է առաջացել: Առաջարկվող փոփոխությամբ վերահաստատվում է և օրենքով ամրագրվում է այն, որ ՀՀ կառավարության հաստատմանն է ենթակա նաև հանրապետության տնտեսության զորահավաքային պլանը:
Առաջարկվող կարգավորմամբ լրացում է կատարվելու Պաշտպանության մասին ՀՀ օրենքի 7-րդ հոդվածում, որը վերաբերում է պաշտպանության ոլորտում ՀՀ կառավարության լիազորություններին: Վերոնշյալ լրացման ընդունման արդյունքում՝ կկարգավորվեն հարաբերություններ, որոնց կարգավորումը մինչ այս բացակայում էր, և հանրապետության տնտեսության զորահավաքային պլանը հետայսու կհաստատվի ՀՀ կառավարության կողմից՝ ղեկավարվելով Պաշտպանության մասին ՀՀ օրենքի լրամշակված 7-րդ հոդվածով: 
3. Իրավական ակտը մշակող մարմինը
[bookmark: _GoBack]Նախագիծը մշակվել է Անվտանգության խորհրդի գրասենյակի կողմի:


ՏԵՂԵԿԱՆՔ
ՊԱՇՏՊԱՆՈՒԹՅԱՆ ՄԱՍԻՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀՀ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԳՈՐԾՈՂ ՆՈՐՄԱՏԻՎ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԿԱՄ ԼՐԱՑՈՒՄ ԿԱՏԱՐԵԼՈՒ ԿԱՄ ՆՈՐ ՆՈՐՄԱՏԻՎ ԻՐԱՎԱԿԱՆ ԱԿՏԵՐ ԸՆԴՈՒՆԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

Պաշտպանության մասին օրենքում լրացում կատարելու մասին ՀՀ օրենքի նախագծի ընդունման կապակցությամբ գործող նորմատիվ իրավական ակտերում փոփոխություն կամ լրացում կատարելու, ինչպես նաև նոր նորմատիվ իրավական ակտեր ընդունելու անհրաժեշտություն չի առաջանում:



ՏԵՂԵԿԱՆՔ
ՊԱՇՏՊԱՆՈՒԹՅԱՆ ՄԱՍԻՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀՀ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ՊԱՀԱՆՋԻ ԵՎ ՀՀ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ

Պաշտպանության մասին օրենքում լրացում կատարելու մասին ՀՀ օրենքի նախագծի ընդունման կապակցությամբ լրացուցիչ ֆինանսական միջոցների անհրաժեշտություն կամ ՀՀ պետական բյուջեի եկամուտներում և ծախսերում փոփոխություններ չեն սպասվում:
